
ՀԱՐԿԱՅԻՆ ՄԱՐՄՆԻ ԳՈՐԾՈՒՆԵՈՒԹՅԱՆ ՇՐՋԱՆԱԿՆԵՐՈՒՄ ՌԻՍԿԻ ՎՐԱ ՀԻՄՆՎԱԾ ՀԱՄԱԼԻՐ ՀԱՐԿԱՅԻՆ ՍՏՈՒԳՈՒՄՆԵՐԻ ՄԵԹՈԴԱԲԱՆՈՒԹՅՈՒՆԸ ԵՎ ՌԻՍԿԱՅՆՈՒԹՅՈՒՆԸ ՈՐՈՇՈՂ ՉԱՓԱՆԻՇՆԵՐԻ ԸՆԴՀԱՆՈՒՐ ՆԿԱՐԱԳԻՐԸ ՀԱՍՏԱՏԵԼՈՒ ՄԱՍԻՆ
Հայաստանի Հանրապետության հարկային օրենսգրքի 336-րդ հոդվածի 2-րդ մասի 1-ին կետին համապատասխան` Հայաստանի Հանրապետության կառավարությունը որոշում է.
1. Հաստատել հարկային մարմնի գործունեության շրջանակներում ռիսկի վրա հիմնված համալիր հարկային ստուգումների մեթոդաբանությունը և ռիսկայնությունը որոշող չափանիշների ընդհանուր նկարագիրը` համաձայն հավելվածի:

2. Սույն որոշումն ուժի մեջ է մտնում 2018 թվականի հունվարի 1-ից:

Հավելված
 ՀՀ կառավարության 2017 թվականի
---- ---ի N ---Ն որոշման
ՀԱՐԿԱՅԻՆ ՄԱՐՄՆԻ ԳՈՐԾՈՒՆԵՈՒԹՅԱՆ ՇՐՋԱՆԱԿՆԵՐՈՒՄ ՌԻՍԿԻ ՎՐԱ ՀԻՄՆՎԱԾ ՀԱՄԱԼԻՐ ՀԱՐԿԱՅԻՆ ՍՏՈՒԳՈՒՄՆԵՐԻ ՄԵԹՈԴԱԲԱՆՈՒԹՅՈՒՆԸ ԵՎ ՌԻՍԿԱՅՆՈՒԹՅՈՒՆԸ ՈՐՈՇՈՂ ՉԱՓԱՆԻՇՆԵՐԻ ԸՆԴՀԱՆՈՒՐ ՆԿԱՐԱԳԻՐԸ

I. ԸՆԴՀԱՆՈՒՐ ՏԵՂԵԿՈՒԹՅՈՒՆՆԵՐ
1. Սույն հավելվածով կանոնակարգվում են հարկային մարմնի կողմից` ռիսկի վրա հիմնված համալիր հարկային ստուգումների համակարգի (այսուհետ` ռիսկի համակարգ) կիրառման հետ կապված ընդհանուր հարաբերությունները:

2. Ռիսկի համակարգի նպատակն է ստուգման ենթակա հարկ վճարողների ընտրությունը կառուցել ռիսկային չափանիշների հիման վրա` ըստ հարկ վճարողների առանձին խմբերի:

II. ՌԻՍԿԻ ՍԱՀՄԱՆՈՒՄԸ

3. Սույն հավելվածի իմաստով ռիսկը հարկ վճարողի կողմից հարկման օբյեկտը կամ հարկման բազան թաքցնելուն կամ դրանք պակաս ցույց տալուն կամ հարկերը ճիշտ չհաշվարկելուն կամ դրանք չվճարելուն կամ հարկային մարմնին հսկողության լիազորություններ վերապահող իրավական ակտերի այլ պահանջներ չկատարելուն ուղղված գործողության կամ անգործության և դրանց արդյունքում պետությանը վնաս հասցնելու հավանականությունն է՝ հաշվի առնելով հասցված կամ ակնկալվող վնասների մեծությունն ու ծանրության աստիճանը:

III. ՌԻՍԿԻ ՀԱՄԱԿԱՐԳԻ ՆԿԱՐԱԳՐՈՒԹՅՈՒՆԸ
4. Ռիսկի համակարգը հիմնված է հարկ վճարողների կողմից հարկային մարմին ներկայացված հաշվարկների, հաշվարկային փաստաթղթերի տվյալների, ինչպես նաև օրենքով սահմանված կարգով այլ տեղեկությունների հիման վրա հարկ վճարողի գործունեության` ըստ ռիսկայնության աստիճանի գնահատման և դասակարգման վրա:
5. Հարկ վճարողների կողմից հարկային մարմին ներկայացված հարկային հաշվարկների հիման վրա ռիսկի համակարգի միջոցով ռիսկերի գնահատումն իրականացվում է հետևյալ քայլերի հաջորդականությամբ`
Քայլ 1. հարկային մարմնում հաշվառված հարկ վճարողների խմբավորում (դասակարգում),

Քայլ 2. ռիսկային չափանիշների ձևավորում և դրանց ռիսկայնության աստիճանի (միավորի) հաշվարկման բանաձևերի սահմանում,

Քայլ 3. ռիսկային չափանիշների հիման վրա` ըստ հարկային հաշվարկների հարկ վճարողների ռիսկայնության աստիճանի (միավորի) որոշում,

Քայլ 4. ռիսկայնության աստիճանի (միավորի) որոշման արդյունքներով` հարկ վճարողների` բարձր, միջին և ցածր խմբերի դասակարգում:

IV. ՀԱՐԿ ՎՃԱՐՈՂՆԵՐԻ ԽՄԲԱՎՈՐՈՒՄԸ (ԴԱՍԱԿԱՐԳՈՒՄԸ)
6. Հարկ վճարողների խմբեր ձևավորելու նպատակով հարկային մարմնում հաշվառված հարկ վճարողների ամբողջ բազան դասակարգվում է հետևյալ երեք խմբերի` 

1) ավելացված արժեքի հարկ վճարողներ,

2) շրջանառության հարկ վճարողներ,

3) 1-ին և 2-րդ ենթակետերում չնշված այլ հարկ վճարողներ:

7. Հարկ վճարողների ներկայացրած հարկային հաշվարկների ռիսկայնության աստիճանի գնահատման նպատակով ընտրվում են 6-րդ կետի 1-ին և 2-րդ ենթակետերում նշված հարկ վճարողների խմբերը: 

V. ՌԻՍԿԱՅԻՆ ՉԱՓԱՆԻՇՆԵՐԻ ԸՆՏՐՈՒԹՅԱՆ ՍԿԶԲՈՒՆՔՆԵՐԸ
8. Ռիսկային չափանիշների ընտրության և դրանց ռիսկային միավորների արդյունավետ հաշվարկման նպատակով հաշվի են առնվում հետևյալ հիմնական սկզբունքները`

1) հարկ վճարողների կողմից ներկայացված յուրաքանչյուր հարկային հաշվարկ պետք է ունենա այդ հաշվարկի համար բնորոշ և կիրառելի ռիսկային չափանիշներ,
2) ռիսկային չափանիշներն ըստ իրենց կարևորության ենթակա են տարբերակման:

 
VI. ՌԻՍԿԱՅԻՆ ՉԱՓԱՆԻՇՆԵՐԻ ԸՆԴՀԱՆՈՒՐ ՆԿԱՐԱԳԻՐԸ
9.  Ռիսկային չափանիշների ընտրությունը հիմնված է հարկային մարմնի կենտրոնական տվյալների բազայում առկա հարկ վճարողի կողմից հարկային մարմին
ներկայացված հարկային հաշվարկներում արտացոլված տվյալների, դրանց վերլուծության արդյունքների, հարկ վճարողի թույլ տված օրենսդրական պահանջների խախտումների և այլ տեղեկությունների վրա:

10. Ռիսկային չափանիշների ընտրության ժամանակ հաշվի է առնվում, թե որքանով է տվյալ չափանիշն ընդգծում և վերհանում ռիսկը:

11. Ռիսկի համակարգի կիրառման առումով հիմք են վերցվել հետևյալ ռիսկային չափանիշները`

1) շահութաբերության (եկամտաբերության) մակարդակը,

2) ստուգման արդյունքները,

3) նախկինում կատարված ստուգումների առկայությունը,

4) շահույթի բացակայություն կամ վնաս ցուցանիշների առկայությունը,

5) նախորդ տարիների շահութաբերության (եկամտաբերության) մակարդակների համադրման ցուցանիշները,

6) ակտիվների, նվազեցվող կորուստների, փոխառությունների, հիմնական միջոցների, հարկվող շահույթի, վնասի, համախառն եկամտի ցուցանիշների համադրման արդյունքները,

7) հաշվարկային փաստաթղթերի և հարկային հաշվարկների տվյալների համադրման ցուցանիշները,

8) ներմուծման տվյալների և հարկային հաշվարկների տվյալների համադրման ցուցանիշները,

9) գործունեության ոլորտները, ինչպես նաև տարբեր վայրերի առկայությունը,

10) իրացման շրջանառության, ձեռքբերումների համախառն եկամտի տեսակները և ծավալները,

11) հարկային հաշվարկների ուշացման կամ ճշգրտված հաշվարկների առկայությունը, որոնց դեպքում առկա է հայտարարագրված հարկային պարտավորության նվազում,

12) հարկային արտոնությունների կիրառման առկայությունը,

13) իրացման և ձեռքբերման ցուցանիշների համադրման արդյունքները,

14) հետաձգված հարկերի առկայությունը,

15) արտաքին տնտեսական գործունեության առկայությունը,

16) ընդհանուր ծախսերի և որոշ ծախսերի համադրման ցուցանիշները, տեսակարար կշիռները,
17) միաժամանակ հարկման տարբեր ռեժիմների առկայությունը (ընդհանուր հարկման, հատուկ հարկման և այլն),

18)  միջին ամսական աշխատավարձ ցուցանիշի համադրման արդյունքները,

19)  մեկ աշխատողի հաշվով իրացման շրջանառության, հարկվող շահույթի (եկամտի) ցուցանիշները:
VII. ՌԻՍԿԱՅԻՆ ՉԱՓԱՆԻՇՆԵՐԻ ՏԱՐԲԵՐԱԿՈՒՄԸ
12.  Ռիսկային չափանիշներն ըստ իրենց կարևորության ենթակա են տարբերակման երեք խմբի` բարձր, միջին և ցածր: Տարբերակումը կատարվում է ռիսկային չափանիշներին համապատասխան կշիռների տրման եղանակով, որն ընդգրկում է 0.5-1.5 թվերի միջակայքը, այդ թվում`

1) բարձր խումբ, ընդգրկում է 1.3 - 1.5 թվերի միջակայքը,

2) միջին խումբ, ընդգրկում է 0.8 – 1.2 թվերի միջակայքը,

3) ցածր խումբ, ընդգրկում է 0.5 – 0.7 թվերի միջակայքը:

VIII. ՌԻՍԿԱՅԻՆ ՉԱՓԱՆԻՇՆԵՐԻ ԳՆԱՀԱՏՈՒՄԸ
13.  Ռիսկային չափանիշների` ըստ կարևորության տարբերակումից հետո հաշվարկվում է դրանց ռիսկայնության առավելագույն միավորը: Վերջինիս որոշման նպատակով, սույն մեթոդաբանության կիրառման առումով, որպես առավելագույն սահման, հիմք է վերցվել ամենաբարձր եռանիշ թիվը` 999-ը:

14.  Յուրաքանչյուր ռիսկային չափանիշի առավելագույն միավորը հաշվարկվում է հետևյալ բանաձևի միջոցով`

ՉԱՄ = ԱՍ x (ՉԿ/ԿՀ), որտեղ`

ՉԱՄ – չափանիշի առավելագույն միավորն է,

ԱՍ – առավելագույն սահմանն է,

ԿՀ – բոլոր չափանիշների կշիռների հանրագումարն է,

ՉԿ – տվյալ չափանիշին տրված կշիռն է:

15.  Հնարավոր է, որ չափանիշներն ունենան գնահատման մի քանի միջակայքեր, հետևաբար, ըստ այդ միջակայքերի, ռիսկային տարբեր միավորներ: Նման դեպքերում, ավելի բարձր միավորը ցույց է տալիս ավելի բարձր ռիսկ:

16.  Յուրաքանչյուր չափանիշի առավելագույն միավորը հաշվարկելուց հետո որոշվում են տվյալ չափանիշի միջակայքերի ռիսկային միավորները:
IX. ՀԱՐԿԱՅԻՆ ՀԱՇՎԱՐԿՆԵՐԻ ՌԻՍԿԱՅԻՆ ՄԻԱՎՈՐՆԵՐԻ ՈՐՈՇՈՒՄԸ
17.  Հարկ վճարողի կողմից հարկային մարմին ներկայացված հարկային հաշվարկի ռիսկայնության միավորը հաշվարկվում է որպես առանձին չափանիշների ռիսկային միավորների հանրագումար:
18.  Գնահատված հարկային հաշվարկների ռիսկային միավորները պահվում են հարկային մարմնի կենտրոնական տվյալների բազայում:

19.  Հարկային հաշվարկների ռիսկային միավորը հաշվարկվում է այդ հաշվարկների ներկայացման համար օրենքով սահմանված ժամկետին հաջորդող առաջին աշխատանքային օրը: Օրենքով սահմանված ժամկետից հետո ներկայացված, ինչպես նաև ճշգրտված հաշվարկների ռիսկային միավորը հաշվարկվում է յուրաքանչյուր ամսվա կտրվածքով, դրանց ներկայացման ամսվան հաջորդող ամսվա առաջին աշխատանքային օրը:

20.  Ճշգրտված հարկային հաշվարկների ներկայացման դեպքում հիմք է ընդունվում այդ հաշվարկների ռիսկային միավորը:

21.  Ստուգումների պլանավորման նպատակով հիմք է ընդունվում գնահատված հարկային հաշվարկների տարեկան ռիսկային միավորը:

22.  Յուրաքանչյուր հարկային հաշվարկի տարեկան ռիսկային միավորը, տվյալ տարում ամսական (եռամսյակային) կտրվածքով հարկային հաշվարկների ռիսկային միավորների միջին թվաբանական է, (միջին թվաբանականի հաշվարկին մասնակցում են, այն ամիսների համար ներկայացված հաշվարկները, որոնց ներկայացմանը վերաբերող ժամանակահատվածում ստուգում չի եղել), իսկ տարեկան կտրվածքով հարկային հաշվարկների համար` տվյալ հաշվարկի ռիսկային միավորը:

23.  Սույն համակարգի կիրառման առումով գնահատման ենթակա բոլոր հարկային հաշվարկները պարտադիր գնահատվում են:
X. ԳՆԱՀԱՏՎԱԾ ՀԱՐԿԱՅԻՆ ՀԱՇՎԱՐԿՆԵՐԻ ՀԻՄԱՆ ՎՐԱ ՀԱՐԿ ՎՃԱՐՈՂՆԵՐԻ ԸՍՏ ՌԻՍԿԱՅՆՈՒԹՅԱՆ ԴԱՍԱԿԱՐԳՈՒՄԸ
 
24.  Ըստ ռիսկային միավորների նվազման հաջորդականության` հարկ վճարողները դասակարգվում են բարձր, միջին և ցածր խմբերի:

25.  Ըստ հաշվարկների՝ բարձր ռիսկայնության խմբում ընդգրկվում են հարկ վճարողների 20 տոկոսը, միջին խմբում` 30 տոկոսը, իսկ ցածր ռիսկայնության խմբում` 50 տոկոսը:
26. Սույն հավելվածի 6-րդ կետի 3-րդ ենթակետում նշված, ինչպես նաև հարկային մարմնի հետ հորիզոնական մոնիտորինգի համաձայնագիր կնքած կազմակերպությունները, համաձայնագրի գործողության ժամանակահատվածում, անկախ ռիսկի համակարգով գնահատման արդյունքներից, ներառվում են ռիսկայնության ցածր խմբում:

27. Հայաստանի Հանրապետության օրենքով պարտադիր աուդիտի ենթակա, սակայն աուդիտ չանցած, ինչպես նաև «Հաշվապահական հաշվառման մասին» Հայաստանի Հանրապետության օրենքով տարեկան ֆինանսական հաշվետվությունների հրապարակման պարտավորություն ունեցող, սակայն ֆինանսական հաշվետվություններն օրենքով սահմանված ժամկետում չհրապարակած հարկ վճարողները, անկախ ռիսկի համակարգով գնահատման արդյունքներից, ներառվում են ռիսկայնության բարձր խմբում:

28. Հարկ վճարողների ռիսկայնության գնահատման նպատակով տարբեր հարկային հաշվարկների ռիսկայնության գնահատականները չեն ընդհանրացվում կամ միջինացվում: Եթե հարկ վճարողը հարկային հաշվարկների տարեկան ռիսկային միավորների արդյունքում միաժամանակ տարբեր հաշվարկների մասով ընդգրկվել է տարբեր ռիսկային խմբերում, ապա տվյալ հարկ վճարողի ռիսկային խումբը որոշվում է դրանցից ամենաբարձրով:

29.  Ռիսկային չափանիշների վրա հիմնված ստուգումների պլանավորման գործընթացի նկարագրությունը սահմանվում է հարկային մարմնի ղեկավարի հրամանով, որով կանոնակարգվող գործընթացի հիմնական քայլերն են հանդիսանում՝

1) պլանավորվող ժամանակահատվածի համար ստուգման ենթակա հարկ վճարողների քանակի որոշումը, այդ թվում՝ ըստ հարկ վճարողների հաշվառման հարկային տեսչությունների,

2) ռիսկի համակարգով գնահատվող հարկային հաշվարկների համամասնության որոշումը,

3) ըստ հարկային հաշվարկների սահմանված համամասնության և ըստ որոշված ստուգման ենթակա հարկ վճարողների քանակի՝ հարկ վճարողների ընտրանքի իրականացումը, որի ժամանակ նախապատվությունը տրվում է ավելի բարձր ռիսկայնության միավոր ունեցող հարկ վճարողներին, իսկ միևնույն ռիսկային միավորներ հավաքած հարկ վճարողներից առաջնահերթությունը տրվում է՝

 ա. ավելի մեծ շրջանառություն ունեցող հարկ վճարողներին,

 բ. ավելի վաղ ստուգված հարկ վճարողներին,

4) համալիր հարկային ստուգումների տարեկան ծրագրի կազմման համար հարկ վճարողների միասնական ցանկի ձևավորումը՝ հաշվի առնելով Հայաստանի Հանրապետության հարկային օրենսգրքի 336-րդ և 337-րդ հոդվածների պահանջները:

XI. ՌԻՍԿԻ ՀԱՄԱԿԱՐԳՈՒՄ ԿԻՐԱՌՎՈՂ ՏՎՅԱԼՆԵՐԻ ԲԱԶԱՆ
30.  Ռիսկի համակարգի համար հիմք է հանդիսանում հարկային մարմնի կենտրոնական տեղեկատվական բազան, որում առկա են ռիսկի համակարգի կիրարկման համար անհրաժեշտ տվյալները, այդ թվում` հարկ վճարողների վերաբերյալ անհրաժեշտ տեղեկատվություն (ռեգիստր), նրանց կողմից հարկային մարմին ներկայացված հարկային հաշվարկներ, ինչպես նաև այլ տեղեկություններ:
Հիմնավորում

«Հարկային մարմնի գործունեության շրջանակներում ռիսկի վրա հիմնված համալիր հարկային ստուգումների մեթոդաբանությունը և ռիսկայնությունը որոշող չափանիշների ընդհանուր նկարագիրը հաստատելու և Հայաստանի Հանրապետության կառավարության 2011 թվականի նոյեմբերի 10-ի N 1636-Ն որոշումն ուժը կորցրած ճանաչելու մասին» ՀՀ կառավարության որոշման նախագծի վերաբերյալ
1. Իրավական ակտի անհրաժեշտությունը (նպատակը). Նախագծի նպա​տակը Հայաստանի Հանրապետության հարկային օրենսգրքի կիրարկումն ապա​հովելն է:
2. Կարգավորման հարաբերությունների ներկա վիճակը և առկա խնդիրները. Հայաստանի Հանրապետության հարկային օրենսգրքի (04.10.2016թ ՀՕ-165-Ն) 336-րդ հոդվածի 2-րդ մասի 1-ին կետի համաձայն նախատեսվում է, որ ռիսկի վրա հիմնված համալիր հարկային ստուգումների մեթոդաբանությունը և ռիսկայնությունը որոշող չափանիշների ընդհանուր նկարագիրը պետք է սահմանվի Հայաստանի Հանրապետության կառավարության կողմից:
3. Առկա խնդիրների առաջարկվող լուծումները. Նախագծով առաջարկվում է սահ​մա​​նել հարկային մարմնի գործունեության շրջանակ​նե​րում ռիսկի վրա հիմնված համալիր հարկային ստուգումների մեթոդաբանությունը և ռիսկայնությունը որոշող չափանիշների ընդհանուր նկարագիրը:
4.  Կարգավորման առարկան. Նախագծի կարգավորման առարկան ռիսկի վրա հիմնված համալիր ստուգումների համակարգի կիրառման հետ կապված ընդհանուր հարաբերություններն են:
5. Նախագծի մշակման գործընթացում ներգրավված ինստիտուտները և անձինք. Նախագի​ծը մշակվել է ՀՀ ԿԱ պետական եկամուտների կոմիտեի կող​​մից: 
6. Իրավական ակտի կիրառման դեպքում ակնկալվող արդյունքը. Նախագծի ընդուն​​​​​​​​​​​​​​​​​​​​ման արդ​յուն​​քում ակնկալվում է կանոնակարգել ռիսկի վրա հիմնված համալիր հարկային ստուգումների համակարգի կիրառման հետ կապված հարցերը՝ սահմանելով դրանում ներառվող ռիսկային չափանիշների շրջանակը:
ՏԵՂԵԿԱՆՔ
«Հարկային մարմնի գործունեության շրջանակներում ռիսկի վրա հիմնված համալիր հարկային ստուգումների մեթոդաբանությունը եվ ռիսկայնությունը որոշող չափանիշների ընդհանուր նկարագիրը հաստատելու եվ Հայաստանի Հանրապետության կառավարության 2011 թվականի նոյեմբերի 10-ի N 1636-ն որոշումն ուժը կորցրած ճանաչելու մասին» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 
«Հարկային մարմնի գործունեության շրջանակներում ռիսկի վրա հիմնված համալիր հարկային ստուգումների մեթոդաբանությունը և ռիսկայնությունը որոշող չափանիշների ընդհանուր նկարագիրը հաստատելու և Հայաստանի Հանրապետության կառավարության 2011 թվականի նոյեմբերի 10-ի N 1636-ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:

ՏԵՂԵԿԱՆՔ
«Հարկային մարմնի գործունեության շրջանակներում ռիսկի վրա հիմնված համալիր հարկային ստուգումների մեթոդաբանությունը եվ ռիսկայնությունը որոշող չափանիշների ընդհանուր նկարագիրը հաստատելու եվ Հայաստանի Հանրապետության կառավարության 2011 թվականի նոյեմբերի 10-ի N 1636-ն որոշումն ուժը կորցրած ճանաչելու մասին» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Հարկային մարմնի գործունեության շրջանակներում ռիսկի վրա հիմնված համալիր հարկային ստուգումների մեթոդաբանությունը և ռիսկայնությունը որոշող չափանիշների ընդհանուր նկարագիրը հաստատելու և Հայաստանի Հանրապետության կառավարության 2011 թվականի նոյեմբերի 10-ի N 1636-ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ ՀՀ կառավարության որոշում ընդունելու անհրաժեշտություն չկա:
ԱՄՓՈՓԱԹԵՐԹ 1
«Հարկային մարմնի գործունեության շրջանակներում ռիսկի վրա հիմնված համալիր հարկային ստուգումների մեթոդաբանությունը եվ ռիսկայնությունը որոշող չափանիշների ընդհանուր նկարագիրը հաստատելու և Հայաստանի Հանրապետության կառավարության 2011 թվականի նոյեմբերի 10-ի N 1636-ն որոշումն ուժը կորցրած ճանաչելու մասին» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ
	 
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն

	1
	2
	3
	4

	1
	ՀՀ տնտեսական զարգացման և ներդրումների նախարարություն 
28.02.2016
N 05/10.4/1904-17
	Նախագծի 11-րդ կետի 4-րդ ենթակետով նախատեսվում է, որ տնտեսավարողի կողմից հայտարարագրված շահույթի առկայությունը, ինքնին, կարող է համարվել ռիսկային գործոն։ Հարկ է նշել, որ նույն կետի 1-ին ենթակետով շահութաբերության մակարդակը արդեն իսկ սահմանվում է ռիսկային գործոն։ Այս պարագայում հստակ չէ, թե շահույթի հայտարարագրումը ավելացնելու, թե` նվազեցնելու է ռիսկայնությունը։ 
	Ընդունվել է: Նախագծի 11-րդ կետի 4-րդ ենթակետը խմբագրվել է:

	2
	
	Միևնույն ժամանակ, Նախագծի 11-րդ կետի 2-րդ և 3-րդ ենթակետերով սահմանվում է, որ ստուգման արդյունքները, ինչպես նաև նախկինում կատարված ստուգումների առկայությունը նույնպես դիտարկվում են ռիսկային գործոններ։ Ստացվում է, որ և´ ստուգված լինելը, և´ դրա արդյունքները միաժամանակ բարձրացնելու են տնտեսավարողի ռիսկայնությունը, ինչը արհեստականորեն կավելացնի տնտեսավարողի ռիսկայնության աստիճանը։ Այն պարագայում, եթե «ստուգման առկայություն» չափանիշը ենթադրում է նաև ստուգված չլինելու փաստը, ապա կարծում ենք կխախտվի անմեղության կանխավարկածի սկզբունքը։ Հաշվի առնելով վերոգրյալը` միայն ռիսկայնությունը որոշող չափանիշների ընդհանուր նկարագրի հիման վրա հնարավոր չէ գնահատել Նախագծի ազդեցությունը ստուգումների արդյունավետության տեսանկյունից։
	Մեր կարծիքով, որքան մեծ է ստուգմամբ առաջադրված գումարները, այնքան հարկ վճարողի ռիսկայնության մակարդակն ավելի բարձր է, քանի որ, այլ հավասար պայմաններում, ավելի մեծ է պետությանը պատճառված վնասի չափը և դրա հանդես գալու հավանականությունը: Ինչ վերաբերում է այն կարծիքին, որ ստուգված չլինելու փաստը կխախտի անմեղության կանխավարկածի սկզբունքը, կարծում ենք ընդունելի չէ, քանի որ այդ պարագայում կստացվի, որ նախապատվությունը պետք է տալ միշտ ստուգված հարկ վճարողին: Միաժամանակ, անհրաժեշտ է նկատի ունենալ ստուգման երեք տարվա վաղեմության դրույթի օրենսդրությամբ նախատեսված սահմանափակումը, քանի որ երեք տարուց ավելի ժամկետով ստուգումների իրականացումը կլինի ժամանակավրեպ: Բացի այդ, երեք տարվա չստուգված հարկ վճարողի կողմից պետությանը պատճառած վնասը, այլ հավասար պայմաններում, կլինի ավելի մեծ, ի տարբերություն` մեկ տարվա ստուգված հարկ վճարողի:


Միևնույն ժամանակ հարկային մարմնի կողմից հաստատվող ռիսկայնությունը որոշող չափանիշների հաշվարկման և գնահատման կարգը, ըստ էության, չի հրապարակվում տնտեսավարողների կողմից հնարավոր չարաշահումներից խուսափելու նպատակով: Եթե որպես հարկային վարչարարության գլխավոր նպատակ դիտարկում ենք հարկային կարգապահության բարձրացումը, ապա վերոգրյալ չափանիշների հաշվարկման և գնահատման կարգի կամ դրա մի մասի հրապարակումը կարող է առավել արդյունավետ լինել հարկային իրավախախտումների կանխարգելման տեսանկյունից։ Ուստի, հաշվի առնելով վերոգրյալը, առաջարկում ենք քննարկման առարկա դարձնել հարկային մարմնի կողմից հաստատվող ռիսկայնությունը որոշող չափանիշների հաշվարկման և գնահատման կարգը ամբողջությամբ կամ մի մասի (նվազ վտանգավորություն ունեցող դրույթների) հրապարակային դարձնելու հարցը։

	
	Մեր կարծիքով իրավախախտումների ամենալայն և ամենաարդյունավետ կանխարգելման ուղին հարկ վճարողի կողմից գործող նորմերի պահպանումն է, այլ ոչ թե ռիսկային չափանիշներին ծանոթ լինելը և դրա հիման վրա հարկ վճարողի կողմից պլանավորում իրականացնելը: Ընդ որում, անհրաժեշտ ենք համարում նշել, որ ռիսկային չափանիշները գաղտնի են ոչ միայն հարկ վճարողների համար, այլև, ընդհանուր առմամբ, հարկային ծառայողների համար և հարկային մարմնում միայն որոշ հարկային ծառայողներ են, որ տիրապետում են ռիսկային չափանիշներին:

Կարծում ենք, որ ռիսկայնությունը որոշող չափանիշների ընդհանուր նկարագրի հրապարակումը բավարար է հարկային կարգապահության բարձրացման և հարկային իրավախախտումների կանխարգելման տեսանկյունից, իսկ հարկային մարմնի կողմից հաստատվող ռիսկայնությունը որոշող չափանիշների հաշվարկման և գնահատման կարգի հրապարակումը, մեր կարծիքով, կհանգեցնի հարկային պլանավորման երևույթների, ինչը ոչ թե կբարձրացնի, այլ կնվազեցնի հարկային կարգապահությունը:

	4
	ՀՀ ֆինանսների նախարարություն 03.03.2017
N 01/2-3/3577-17
	Առաջարկում ենք նախագծի 1-ին կետով հաստատվող հավելվածի 11-րդ կետի 17-րդ ենթակետում «հաստատագրված վճարներով» բառերը փոխարինել «հատուկ» բառով:
	Ընդունվել է: Նախագծի 11-րդ կետի 17-րդ ենթակետը խմբագրվել է:

	5
	
	 Նախագծի 1-ին կետով հաստատվող հավելվածի 25-րդ կետի համաձայն, «Հաշվապահական հաշվառման մասին» Հայաստանի Հանրապետության օրենքով տարեկան ֆինանսական հաշվետվությունների հրապարակման պարտավորություն ունեցող հարկ վճարողները, անկախ ռիսկի համակարգով գնահատման արդյունքներից, ներառվում են ռիսկայնության բարձր խմբում:
Վերոգրյալի կապակցությամբ հայտնում ենք, որ վերոհիշյալ իրավական նորմի կիրառման արդյունքում ֆինանսական հաշվետվությունները հանրությանը հասանելի դարձրած այսինքն` ավելի թափանցիկ և հարկային մարմնի համար ավելի տեսանելի հարկ վճարողները ներառվելու են ռիսկայնության բարձր խմբում, այսինքն` ըստ էության, նշյալ հարկ վճարողները հարկային մարմնի կողմից դիտարկվելու են որպես «կասկածելի վարքագիծ դրսևորած» հարկ վճարողներ: Մինդեռ` կարծում ենք, որ իրականացվող քաղաքականությունը պետք է ուղղված լինի ավելի բարեխիղճ` ֆինանսական վիճակի և գործունեության արդյունքի վերաբերյալ տեղեկատվություն հրապարակող հարկ վճարողների խրախուսմանը: Այս առումով, կարծում ենք, որ ներկայացված առաջարկությունը հիմնավորված համարվել չի կարող:
Հաշվի առնելով վերոգրյալը` հայտնում ենք, որ անհրաժեշտ է վերոնշյալ չափանիշը հանել նախագծից:
	Ընդունվել է մասնակի: Նախագծի 25-րդ կետը խմբագրվել է այնպես, որ անկախ ռիսկի համակարգով գնահատման արդյունքներից ռիսկայնության բարձր խմբում ներառվեն միայն այն հարկ վճարողները, որոնք «Հաշվապահական հաշվառման մասին» Հայաստանի Հանրապետության օրենքով տարեկան ֆինանսական հաշվետվությունների հրապարակման պարտավորություն ունեն, սակայն ֆինանսական հաշվետվություններն օրենքով սահմանված ժամկետում չեն հրապարակել, այնպես ինչպես պարտադիր աուդիտի ենթակա, սակայն աուդիտ չանցած  հարկ վճարողների դեպքում է:

	6
	ՀՀ արդարադատության նախարարություն 16.03.2017
N 01/14/4041-17
	Նախագծով հաստատվող հավելվածի 1-ին կետում «Սույնով» բառն անհրաժեշտ է փոխարինել «Սույն հավելվածով» բառերով՝ համաձայն «Իրավական ակտերի մասին» Հայաստանի Հանրապետության օրենքի 43-րդ հոդվածի 7-րդ մասի պահանջների:
	Ընդունվել է: Նախագծի հավելվածում կատարվել է համապատասխան փոփոխություն:

	7
	
	Նախագծով հաստատվող հավելվածի 1-ին կետում «հարցերը» բառն անհրաժեշտ է փոխարինել «հարաբերությունները» բառով՝ նկատի ունենալով «Իրավական ակտերի մասին» Հայաստանի Հանրապետության օրենքի 14-րդ հոդվածի պահանջները:
	Ընդունվել է: Նախագծի հավելվածում կատարվել է համապատասխան փոփոխություն:

	8
	
	Նախագծով հաստատվում է հարկային մարմնի գործունեության շրջանակներում ռիսկի վրա հիմնված համալիր հարկային ստուգումների մեթոդաբանությունը և ռիսկայնությունը որոշող չափանիշների ընդհանուր նկարագիրը՝ համաձայն հավելվածի: Այդ առումով նախագծով հաստատվող հավելվածի 3-րդ կետում «կարգի» բառն անհրաժեշտ է փոխարինել «հավելվածի» բառով:
	Ընդունվել է: Նախագծի հավելվածի 3-րդ կետում կատարվել է համապատասխան փոփոխություն:


ԱՄՓՈՓԱԹԵՐԹ 2

«Հարկային մարմնի գործունեության շրջանակներում ռիսկի վրա հիմնված համալիր հարկային ստուգումների մեթոդաբանությունը եվ ռիսկայնությունը որոշող չափանիշների ընդհանուր նկարագիրը հաստատելու և Հայաստանի Հանրապետության կառավարության 2011 թվականի նոյեմբերի 10-ի N 1636-ն որոշումն ուժը կորցրած ճանաչելու մասին» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ (ի կատարումն ՀՀ վարչապետի 22.03.2017թ. N 02/23.15/6616-17 հանձնարարա​կանի)
	 
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն

	1
	2
	3
	4

	1
	ՀՀ տնտեսական զարգացման և ներդրումների նախարարություն 
30.03.2017
N 05/10.3/3128-17
	ՀՀ տնտեսական զարգացման և ներդրումների նախարարությունը վերահաստատում է այն դիրքորոշումը, որ հարկային մարմնի կողմից հաստատվող ռիսկայնությունը որոշող չափանիշների հաշվարկման և գնահատման կարգի կամ դրա մի մասի հրապարակումը կարող է առավել արդյունավետ լինել հարկային իրավախախտումների կանխարգելման տեսանկյունից։
	Մեր կարծիքով իրավախախտումների ամենաարդյունավետ կանխարգելման եղանակը հարկ վճարողի կողմից գործող նորմերի պահպանումն է, այլ ոչ թե ռիսկային չափանիշներին ծանոթ լինելը և դրա հիման վրա հարկ վճարողի կողմից հարկային պլանավորում իրականացնելը: Հարկային հարաբերությունները կարգավորող` պարտադիր կիրառման ենթակա իրավական ակտերը հրապարակային են, այդ թվում` հրապարակային է լինելու նաև սույն նախագծով սահմանվող ռիսկայնությունը որոշող չափանիշների հաշվարկման և գնահատման կարգը: Ինչ վերաբերում է կոնկրետ ռիսկային չափանիշների հաշվարկման բանաձևերին, դրանց սահմանային չափերին, միջակայքերին և կշիռներին, ապա հայտնում ենք, որ դրանց որոշ մասի հրապարակումը որևէ կերպ չի կարող նպաստել հարկային կարգապահության բարձրացմանը, ավելին, դա կհանգեցնի հարկային պլանավորման երևույթների, ինչը  կնվազեցնի հարկային կարգապահությունը:

	2
	
	Միաժամանակ հարկ է նշել, որ հարկային բնագավառից բացի այլ ոլորտներում (այդ թվում` մարդու կյանքին և առողջությանն առնչվող) տեսչական գործառույթներ իրականացնելու նպատակով ռիսկի վրա հիմնված ստուգումների մեթոդաբանությունը և ռիսկայնության չափանիշներն ամբողջությամբ հրապարակային են, ինչը սակայն, չի նվազեցրել այդ ոլորտներում տեսչական գործառույթների իրականացման արդյունավետությունը:
	Հարկային վարչարարության նպատակը ոչ միայն տեսչական գործառույթների արդյունավետության, այլ նաև հարկային կարգապահության բարձրացումն է և, հաշվի առնելով հարկային բնագավառի առանձնահատկությունները (մասնավորապես ուսումնասիրվող սուբյեկտների շրջանակ,տնտեսական հարաբերությունների և գործունեության ոլորտների բազմազանություն, հարկային պարտավորությունների ինքնահայտարարագրում, հարկային և հաշվապահական հաշվառման վարում և այլն), այն չի կարող համադրվել այլ բնագավառների հետ:

	
	ՀՀ ֆինանսների նախարարություն 

	Առաջարկություններ չկան
	Ընդունվել է ի գիտություն

